
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Միջոցառման նկարագրությունը և դրա անհրաժեշտությունը 
«Քայլ դեպի տուն» ծրագիրն իրականացվում է Սփյուռքում ազգային ինքնության պահպանման և ամրապնդման, հայրենադարձության խթանման, ինչպես նաև Հայրենիք-Սփյուռք փոխադարձ ճանաչողության ընդլայնման և կապերի ամրապնդման նպատակով:
 Այն իրականացվում է 2009 թվականից: 2009-2017 թթ. ծրագիրն անվանվել է «Արի տուն», իսկ 2018-2022 թթ..՝ «Քայլ դեպի տուն»: 
2020 թվականին՝ պայմանավորված կորոնավիրուսի համավարակով, «Քայլ դեպի տուն» ծրագիրն իրականացվել է միայն առցանց եղանակով, որին մասնակցել են շուրջ 200 երիտասարդներ, իսկ 2021 թվականին ծրագրին մասնակցել են շուրջ 400 երիտասարդներ: 
2022 թվականին միջոցառումն իրականացվելու է 4 փուլով՝ յուրաքանչյուրը                       2 շաբաթ տևողությամբ, որին կմասնակցեն շուրջ 400 սփյուռքահայ:
Միջոցառման անհրաժեշտությունն է՝ ապահովել սփյուռքի ուծացման դիմակայությունը և մշակութային կորստի կանխումը, հայոց լեզվի պահպանումն ու տարածումը, հայերենի իմացության մակարդակի բարձրացումը, սփյուռքի համայնքներում ազգային ինքնության ձևավորումն ու զարգացումը, հայապահպանությունը, սփյուռքահայ երիտասարդ սերնդի մոտ Հայաստանը` որպես անձնական կայացման և նպատակների իրականացման երկիր ընկալելը, հայրենիքի իրական ճանաչողությունը և հայրենադարձվելու նպատակի ձևավորումը: 

2. Ընթացիկ իրավիճակը և խնդիրները 
2022 թվականի պետական բյուջեով 1156 «Հայաստան-սփյուռք գործակցության» ծրագրի 11007 «Քայլ դեպի տուն» միջոցառման իրականացման համար հաստատված է 83 649 100 (ութսուներեք միլիոն վեց հարյուր քառասունինը հազար հարյուր) ՀՀ դրամ: 
Միջոցառումը նախատեսվում է իրականացնել ս.թ. հունիսի 27-ից օգոստոսի 20-ը՝ 4 փուլով: Միջոցառումը ներառում է՝ 13-օրյա ճամբարային ծրագիր, հայոց լեզվի դասընթացներ (արևելահայերեն, արևմտահայերեն), հայրենագիտության դասընթացներ, ազգային երգ ու պարի դասընթացներ, ճանաչողական այցելություններ Հայաստանի պատմամշակութային վայրեր, թանգարաններ, կրթական հաստատություններ, գյուղական համայնքներ, հանդիպումներ պետական, հասարարական, մշակույթի և արվեստի գործիչների հետ, մարզական և մշակութային միջոցառումներ և այլն:
Վերջին չորս տարիներին միջոցառման ուսումնական հատվածը իրականացվել է «Դասավանդի՛ր, Հայաստան» («Teach For Armenia») կրթական հիմնադրամի (այսուհետ՝ Կրթական հիմնադրամ) կողմից: Կրթական հիմնադրամը հանդիսանում է  «Հայադարան» կրթական ծրագրի միակ մատակարարը (տեղեկանքը կցվում է):
Ելնելով վերոգրյալից կարևորում ենք մեկ անձից գնում կատարելու ընթացակարգի ընտրության անհրաժեշտությունը, քանի որ «Քայլ դեպի տուն» միջոցառման շրջանակներում ընդգրկված կրթական մասը համապատասխանում է դասավանդման պահանջվող մեթոդին՝ բնորոշ առանձնահատկություններով: 
Միջոցառման բովանդակային հատվածը՝ «ուսուցման ծրագրերի հետ կապված ծառայություններ» (CPV 80521100/3) գնման առարկայի ընդհանուր գումարը կազմում է  8 412 200 (ութ միլիոն չորս հարյուր տասներկու հազար երկու հարյուր) ՀՀ դրամ: «Դասավանդի՛ր, Հայաստան» կրթական հիմնադրամը ներկայացրել է ուսուցման ծրագրերի հետ կապված ծառայությունների մատուցման հաշվարկ-գնային առաջարկը՝  9 853 000 (ինը միլիոն ութ հարյուր հիսուներեք հազար)                         ՀՀ դրամ ընդհանուր գումարի չափով (հաշվարկը կցվում է): 
Նկատի ունենալով, որ «Քայլ դեպի տուն» միջոցառման շրջանակներում միջոցառումների հետ կապված ծառայությունների (CPV 79951100/1) ձեռքբերման նպատակով կազմակերպված մրցույթի արդյունքում տնտեսվել է 12 704 600 (տասներկու միլիոն յոթ հարյուր չորս հազար վեց հարյուր) ՀՀ դրամ գումար, առաջարկվում է տնտեսված գումարից 1 440 800 (մեկ միլիոն չորս հարյուր քառասուն հազար ութ հարյուր) ՀՀ դրամն ուղղել «ուսուցման ծրագրերի հետ կապված ծառայություններ» (CPV 80521100) գնման առարկային, որի արդյունքում ընդհանուր գումարը կկազմի 9 853 000 (ինը միլիոն ութ հարյուր հիսուներեք հազար) ՀՀ դրամ: 
Միաժամանակ առաջարկում ենք վերոհիշյալ ուսուցման ծրագրերի հետ կապված ծառայությունները՝ 9 853 000 (ինը միլիոն ութ հարյուր հիսուներեք հազար) ՀՀ դրամ ընդհանուր գումարի չափով ձեռք բերել «Դասավանդի՛ր, Հայաստան» կրթական հիմնադրամից մեկ անձից գնման ընթացակարգով՝ հիմք ընդունելով «Գնումների մասին» օրենքի 23-րդ հոդվածի 1-ին մասի 1-ին կետը:
Բացի այդ՝
- Կրթական հիմնադրամը 2013 թվականից սկսած իրականացնում է առաջնորդության զարգացման ծրագիր՝ հանուն կրթական հավասարության և երիտասարդների առաջնորդական, մասնագիտական կարողությունների զարգացման: Ծրագրի ընթացքում ձեռք բերված վերապատրաստումների, մասնագիտական փորձառության, ինչպես նաև ժամանակակից կրթական տարբեր ռեսուրսների իմացության արդյունքում՝ ուսուցիչ-առաջնորդները լիարժեք իրականացնում Հայաստանի և Սփյուռքի ամենատարբեր ոլորտներում: 
- Կրթական հիմնադրամի ուսուցիչ-առաջնորդների շարքում մեծ թիվ են կազմում սփյուռքահայ մասնագետները, որոնք արհեստավարժ և գիտակ են սփյուռքի երեխաների ու երիտասարդների ուսումնական կարիքներին, նրանց լեզվական, մշակութային ու հոգեբանական առանձնահատկություններին, ինչը վերջինիս տալիս է առավելություններ շուկայում առկա նմանատիպ ծառայություններ մատուցող կազմակերպությունների նկատմամբ: 
- Կրթական հիմնադրամի ուսուցիչ-առաջնորդների դասավանդման հիմքում ընկած է սոցիալ-հուզական ուսումնառությունը, որի շնորհիվ ստեղծվում է ապահով ու դրական կրթական միջավայր, որտեղ մասնակիցները լիովին ներառված են որպես գլխավոր դերակատարներ։
- Կարևոր է ուսուցիչ-առաջնորդների փորձառությունը ծրագրի նախորդ տարիների իրականացման գործում: Այսպես, ուսուցիչներին է վստահվել ծրագրի կրթական բաղադրիչի կազմակերպումը, որն իրականացվել է մեծ պատասխանատվությամբ և արհեստավարժությամբ: Ծրագրի մասնակիցներին դասավանդվել է հայոց լեզու, ինչպես արևելահայերեն, այնպես էլ արևմտահայերեն խմբերով՝ ըստ լեզվի իմացության տարբեր մակարդակների: Ուսուցիչ-առաջնորդների կողմից դասավանդվել է նաև ծրագրի պատմաճանաչողական դասընթացը: Իրականացվել է նաև ծրագրի ճամբարային առօրյայի կազմակերպումը: Ուսուցիչները տիրապետում են տարատեսակ կրթական հարթակների և նոր տեխնոլոգիաների ընձեռած բոլոր հնարավորություններին, ինչը բարձր է գնահատվել ծրագրի մասնակիցների կողմից: Բացի այդ նրանք ունեն տարբեր տարիքային խմբերի, ինչպես նաև լեզվական և մշակութային առանձնահատկություններ ունեցող սփյուռքահայ երեխաների ու երիտասարդների հետ աշխատելու փորձառություն, որն առանցքային նշանակություն ունի ծրագրի բովանդակային բաղադրիչը բարձր մակարդակով իրականացնելու համար: Օտար լեզուներով հայոց լեզու և հայոց պատմություն դասավանդելու ուսուցիչների կարողությունը Կրթական հիմնադրամին տալիս է առավելություններ շուկայում առկա նմանատիպ ծառայություններ մատուցող կազմակերպությունների նկատմամբ: 
- Սահմանամերձ համայնքների (Տավուշ, Սյունիք, Վայոց Ձոր և այլն) դպրոցներում ուսուցիչ-առաջնորդներն ունեն լայն ներգրավվածություն, որը հնարավուրություն է տալիս ապահովելու Հայաստանի և սփյուռքի երիտասարդների միջև ծրագրով նախատեսած գործակցությունը:
- Կրթական հիմնադրամը Հայաստանի կրթական ոլորտում հանդիսանում է առաջատար կազմակերպություն, որը կիրառում է նորարարական ուսումնական մեթոդներ, իսկ մասնագետները մեծ փորձ և հմտություններ ունեն տարատեսակ կրթական ծրագրեր մշակելու և իրականացնելու գործում: Կրթական հիմնադրամի կողմից մշակվել է ինչպես սփյուռքահայ երիտասարդների կրթության ծրագրեր, այնպես էլ Սփյուռքի ուսուցիչների վերապատրաստման մի շարք ծրագրեր:
- Կրթական հիմնադրամը համագործակցում է ՀՀ կրթության, գիտության, մշակույթի և սպորտի նախարարության, ՀՀ մարզպետարանների (8 մարզերում) և համայնքապետարանների (100 համայնքներում), ՀՀ և Սփյուռքի կրթօջախների, ՄԱԿ-ի Մանկական հիմնադրամի հայաստանյան գրասենյակի (UNICEF) և տեղական և միջազգային այլ կազմակերպությունների հետ:

3. Տվյալ բնագավառում իրականացվող քաղաքականությունը

Նախագծով սահմանվող կարգավորումների միջոցով նախատեսվում է իրականացնել Կրթական հիմնադրամի կողմից արդեն իսկ մշակված և փորձարկված ուսումնական և ուսումնաճանաչողական ծրագրերը, որոնք ներառելու են ոչ միայն լեզվի և պատմության ուսուցումը, այլև այցելությունները Հայաստանի պատմամշակութային վայրեր, կրթական և նորարարական կենտրոններ, քննարկումներ, բանավեճի ակումբ, կրթական խաղեր,  հանդիպումներ մշակույթի և արվեստի գործիչների հետ, համայնքային նախագծերի քննարկումներ և այլն: Հաշվի են առնվել ծրագրերի փոխկապակցված բաղադրիչները, որոնք հնարավորություն են տալիս քննարկել ինչպես ազգային, այնպես էլ համամարդկային արժեքները: Գիտելիքներ ապահովելուց բացի, սփյուռքահայ երեխաների և երիտասարդների մոտ զարգացնում է հաղորդակցական, սոցիալական, ինքնակառավարման, մտածողական և հետազոտական հմտություններ: Միջոցառման ապահովումը հնարավորություն տալիս արդյունավետ կազմակերպել տվյալ բնագավառում իրականացվող քաղաքականությունը:

4. Կարգավորման նպատակը 
Նախագծով առաջարկվում է ՀՀ վարչապետի աշխատակազմին թույլատրել մեկ անձից գնման ընթացակարգով Կազմակերպությունից՝ «Դասավանդի՛ր, Հայաստան» կրթական հիմնադրամից գնել ուսուցման ծրագրերի հետ կապված ծառայություններ՝ կրթական բաղադրիչի կազմակերպում, ինչպես նաև ապահովել ուսուցիչ առաջնորդների, պարի դասավանդողների, ջոկատավարների, համակարգողների, ծրագրի ղեկավարի վարձատրությունները: Նպատակն է՝ առաջնորդության զարգացման ապահովումը հանուն կրթական հավասարության: 




5. Իրավական ակտի կիրարկման դեպքում ակնկալվող արդյունքը
Նախագծի ընդունման դեպքում ՀՀ վարչապետի աշխատակազմին կթույլատրվի մեկ անձից գնման ընթացակարգով Կրթական հիմնադրամից գնել  ուսուցման ծրագրերի հետ կապված այնպիսի ծառայություններ, որոնք կարող են իրականացվել միայն այդ կազմակերպության կողմից, ապահովելով երիտասարդների առաջնորդական, մասնագիտական կարողությունների զարգացում, մշակութային կորստի կանխում, սփյուռքի համայնքներում ազգային ինքնության ձևավորում ու զարգացում, հայապահպանության, հայրենիքի իրական ճանաչողության և հայրենադարձվելու նպատակի ձևավորում: 

6. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ վարչապետի աշխատակազմի սփյուռքի գործերի գլխավոր հանձնակատարի գրասենյակի կողմից:
7․ Տեղեկատվություն՝ նախագծի ընդունմամբ այլ իրավական ակտերի ընդունման անհրաժեշտության կամ բացակայության մասին
Նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
8․ Տեղեկատվություն՝ լրացուցիչ ֆինանսական միջոցների անհրաժեշտության և պետական կամ տեղական ինքնակառավարման մարմնի բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման կապակցությամբ Հայաստանի Հանրապետության պետական կամ տեղական ինքնակառավարման մարմինների բյուջեի ծախսերի և եկամուտների էական ավելացում կամ նվազեցում չի առաջանում:
9. Կապը ռազմավարական փաստաթղթերի հետ 
Նախագիծը համահունչ է Հայաստանի վերափոխման ռազմավարություն-2050, Կառավարության 2019-2023թթ. գործունեության միջոցառումների ծրագրին և Կառավարության 2021-2026թթ. ծրագրի 1-ին բաժնի (Անվտանգություն և արտաքին քաղաքականություն) 1.4 մասի (Սփյուռքի հետ կապեր) 3-րդ կետին:

